
Мавзу: 

“Ўзагролизинг” акциядорлик жамияти фаолиятининг 

2024 йилдаги асосий натижалари Ассалому алайкум, ҳурматли матбуот анжумани иштирокчилари, оммавий ахборот воситалари вакиллари. Ҳаммамизга маълумки, “Ўзагролизинг” акциядорлик жамиятининг асосий вазифаси  республикамиздаги қишлоқ хўжалиги корхоналарига замонавий ва юқори унумли қишлоқ хўжалиги техникаларини лизинг асосида етказишдан иборат. Жамиятимиз бу борада маҳаллий қишлоқ хўжалиги техникаларини ишлаб чиқарувчилар, импорт қилинган қишлоқ хўжалиги техникаларини сотувчи дилерлар, дунёда етакчи ўринларни эгалловчи бир қатор қишлоқ хўжалиги техникаси ишлаб чиқарувчилари билан узвий ҳамкорлик қилиб келмоқда. Таъкидлаш жоизки, “Ўзагролизинг” АЖ ташкил этилганидан буён  ўтган 25 йил давомида жамиятимиз томонидан қарийб                    
99,7 мингдан зиёд 9,5 трлн сўмдан ортиқ қишлоқ хўжалиги техникалари лизинг асосида етказиб берилган бўлиб, аграр соҳани замонавий қишлоқ хўжалиги техникалари билан таъминлаш орқали механизация даражасини оширишга ўзининг муносиб ҳиссасини қўшиб келмоқда. 

I. 2024 йилда амалга оширилган натижалар. 2024 йил “Ўзагролизинг” АЖ фаолиятида туб бурилишлар йили десак, айни ҳақиқатни айтган бўламиз.  Жумладан, ҳурматли юртбошизнинг 2024 йил 20 февралдаги “Қишлоқ хўжалиги техникаларини харид қилишни давлат томонидан қўллаб-қувватлашнинг қўшимча чора-тадбирлари тўғрисида”ги ПҚ–78-сон қарор билан катта имкониятлар яратилди.  

Биринчидан, Халқаро молия институтларидан узоқ муддатли, паст фоизли маблағлар жалб қилишга имкониятлар очилди. 
Иккинчидан, “Ўзагролизинг” АЖ устав фонди 2023 йилда                   

286 миллиард сўмга оширишга эришлди. 
Учичидан, 235,5 миллион АҚШ долларини жалб этиш орқали қишлоқ хўжалиги корхоналарига 8,5 минг донадан ортиқ замонавий 



қишлоқ хўжалиги техникаси, шу жумладан 436 та пахта териш комбайнлари етказиб бериш имконияти яратилди. 
Тўртинчидан, Тикланиш ва тараққиёт жамғармаси томонидан “Ўзагролизинг” АЖга ажратилган 100 миллион АҚШ доллари ҳисобидан қишлоқ хўжалиги корхоналарига 2 мингдан ортиқ қишлоқ хўжалиги техникаси ва агрегатлари, шу жумладан 325 та пахта териш комбайнлар етказиб беришга эришилди. 

Маълумот учун: 2023 йилда лизинг асосида 1 505 дона техника 
етказиб берилган. (Ўтган йилнинг шу даврига нисбатан сони 
жиҳатидан – 5,6 баробар кўп, қиймати жиҳатидан 7,7 баробар 
кўп).  Шунингдек, 2025 йилда “Ўзагролизинг” АЖ томонидан                    

436 дона, қиймати  1,6 трлн сўмлик пахта териш машиналари лизинг асосида етказиб берилди.  

Барча ҳудудларида замонавий пахта териш машиналарини бошқариш ҳамда сифатли хизмат кўрсатиш учун механизаторлар 
тайёрланди.  Жорий йилги пахта терим мавсумида йиғиштириб олинган хосилнинг 400 минг тоннадан ортиқ қисми (қиймати 4,0 трлн сўм атрофида) шу йил етказиб берилган пахта териш машиналари ҳиссасига тўғри келди. Хитой давлатидан 90 дан ортиқ мутахассислар мавсумда сифатли сервис хизматлари кўрсатишда иштирок этди. Пахта терим мавсумига тайёргарлик жараёнларида 1 000 

нафардан ортиқ операторлар Хитойлик мутахассислар кўмагида ўқитилди.  Терим мавсуми давомида пахта териш машиналарини созланди, носозликларини жойида бартараф этиш ва зарур эхтиёт қисмлар билан таъминлаш мақсадида мобил сервис бригадалари ташкил этилди. Қарор ижроси доирасида, лазерли ер текислагичлар етказиб беришда алоҳида эътибор қаратиш жоизки, “Агробанк” АТБ билан ҳамкорликда жами 1 500 донадан ортиқ лазерли ер текислагичлар етказиб берилди. Хусусан, банк кредити орқали 1 200 дона ва лизинг асосида 300 дона лазерли ер текислагичлар қишлоқ хўжалиги корхоналарига етказилди. 



Шу билан бирга, етказиб берилган техникаларнинг маҳаллийлаштириш даражасини оширишга алоҳида эътибор қаратилди. Бу йўналишда, хусусий корхоналар билан бир қаторда 
“Урганчкорммаш” АЖ, “Агрихим” МЧЖ, “Ред Атлант” МЧЖ, 
“Қибрай Агрипартс” МЧЖ ва “ЗКТ Завод” МЧЖ каби маҳаллий ишлаб чиқарувчи корхоналар билан ҳамкорлик йўлга қўйилди.  Шунингдек, 2024 йилда Сайхунобод тажрибаси асосида                    
300 дона мини трактор, чизел культиватор, мини плуг ва 250 

дона мотокултиваторлар талабгорлар орқали маҳаллаларга лизинг асосида етказилди. Сайхунобод туман аҳолисига маҳалла фуқаролар йиғинлари орқали 19 дона мини-тракторлар, 19 та мини-омочлар ва 20 дона мото-культиваторлар лизинг асосида етказиб берилди. Жумладан, 2024 йилда қишлоқ хўжалиги техникалари хариди учун жами 235,5 млн доллар ўзлаштирилди: – 74 млн доллар – Жаҳон банки маблағлари; – 91,7 млн доллар – Ўзбекистон тикланиш ва тараққиёт жамғармаси маблағлари; – 64 млн доллар – Япония халқаро ҳамкорлик агентлиги маблағлари; – 5,8 млн доллар – Тижорат банки маблағлари. Бунда, “Ўзагролизинг” АЖнинг қишлоқ хўжалиги соҳасидаги лойиҳаларда иштироки ва маблағларни ўзлаштиришдаги фаоллиги Халқаро молия институтлари томонидан юқори баҳоланди. 
 Қишлоқ хўжалиги вазирлиги, Иқтисодиёт ва молия вазирлиги билан ҳамкорликда Жаҳон банки кредит линиясидан пахта териш 

машиналари харидини молиялаштиришга рухсат олишга эришилди.  
 “Ўзагролизинг” АЖнинг лизинг портфели 2024 йилнинг                    1 январ ҳолатига 1 трлн. 528 млрд. сўмни ташкил этган бўлса,                   2025 йилнинг 31 январ ҳолатига келиб бу кўрсаткич 3 трлн. 534 

млрд. сўмни ташкил этди.  Йил бошига нисбатан ўсиш 2 трлн. 006 

млрд. сўмни ташкил этди. Қарор ижросини ўз вақтида бажариш мақсадида, барча вилоят ва туманларда фермер, кластер ва бошқа қишлоқ хўжалиги корхоналарига техникаларни намойиш этиш, кўргазмали 



семинарлар ва яратилган имкониятларни тарғиб қилиш ишлари тизимли ўтказиб келинди. 
II. 2025 йилда амалга ошириладиган долзарб вазифалар. Жорий йил 12 декабрь куни қабул қилинган “Қишлоқ 

хўжалигини механизациялаш даражасини янада ошириш чора-

тадбирлари тўғрисида”ги ПҚ-431-сон қарори “Ўзагролизинг” АЖ олдига янги вазифаларни белгилаб берилди.  
- 2025 йилда қишлоқ хўжалиги техникаси харидини молиялаштириш учун аввал халқаро молия ташкилотларидан 

жалб қилинган ва ҳозирда фойдаланилмасдан турган жами                 

118,5 млн доллар йўналтириш;  

- 2025 йилда харид қилинадиган пахта териш машиналари, лазерли ер текислагичлар, аниқ доналаб экувчи кўп функцияли чигит экиш сеялкаларини харид қиладиган талабгорлар рўйхатини шакллантириш, етказиб берувчилар билан шартномалар тузиш ва бўнак маблағларини шакллантириш; (Лизинг асосида жорий йилда                

1 200 дона кўп функцияли чигит экиш сеялкалари етказиш 
топшириғи берлиган). 

-  Қишлоқ хўжалиги вазирлиги Агросаноат мажмуи устидан назорат қилиш инспекцияси томонидан қишлоқ хўжалиги техникаларини харид қилиш бўйича тақдим этадиган ДАВЛАТ 
РЕЕСТРИГА киритилган маҳаллий ишлаб чиқарувчи ва техника етказиб берувчилар билан лизингга харид қилинадиган техникалар бўйича олди-сотди шартномалари тузиш белгиланланди. 
 Шунингдек, Муҳтарам президентимиз томонидан жорий йил 19 февраль куни имзоланган ПҚ-67-сон қарори “Ўзагролизинг” АЖ катта имкониятлар эшигини очишга эришилди. 
 Жумладан; 

- Тикланиш ва тараққиёт жамғармаси маблағлари томонидан “Ўзагролизинг” АЖга ажратилган 100 миллион АҚШ доллари миқдоридаги қарз маблағларининг 50 миллион АҚШ долларини “Ўзагролизинг” АЖнинг устав капиталини оширишга қайта йўналтириш ва 50 миллион АҚШ долларини субординар қарз сифатида қайта расмийлаштиришга рухсат берилди. 
- Жорий йилда 800 дона завонваий пахта териш машиналари лизинг асосида етказиб бериш топшириғи берилиб, бунда 

комбайнларни харид қилиш бўйича музокаралар олиб борувчи 
ишчи гуруҳи таркиби тақдиқланди. 



Мазкур ишчи гуруҳи таркиби аниқ бажариладиган вазифалар кўрсатилган. Шу билан бирга “Ўзагролизинг” АЖга маҳаллаларда қишлоқ хўжалиги маҳсулотлари ишлаб чиқариш жараёнларига қишлоқ хўжалиги техникалари етказиб беришни таъминлаш мақсадида, устав капиталини оширишга йўналтирилган маблағлар ҳисобидан 
164 та қишлоқ туманларининг 4 тадан маҳалласи тадбиркорларини аҳоли томорқасига хизмат кўрсатувчи минитехникаларни лизингга етказиш белгилаб берилди. Бундан ташқари мазкур қарор билан тегишли вазирлик ва идораларга аниқ топшириқлар юклатилган. “Ўзагролизинг” АЖ томонидан Республиканинг барча қишлоқ хўжалиги туманларига сифатли сервис хизматлари кўрсатиш мақсадида 1 донадан  “Мобиль механизация ва хизмат кўрсатиш 

автомашиналари” лизингга етказиб бериш тизими йўлга қўйилди. 
 2023 йил 21 июндаги “Ўзагролизинг” АЖ фаолиятини янада такомиллаштиришнинг қўшимча чора-тадбирлари тўғрисида”ги 

ПҚ-198-сон қарорига асосан: 
1. Хорижий инжиниринг компанияларини жалб қилган ҳолда Наманган вилояти Поп туманида замонавий иссиқхона 

комплекслари ва шаҳарчаларини барпо қилиб, тайёр ҳолда, 
аҳолига лизинг асосида, имтиёзли шартларда бериш лойиҳаси ишлаб чиқилди.  Маълумот учун: Голландия ва Туркия тажрибалари асосида 
геотермал энергиядан фойдаланиб, бир вақтнинг ўзида 3 хил маҳсулот (балиқ, лимон, резавор ва сабзавотлар) етиштиришга мўлжалланган замонавий иссиқхона билан жиҳозланган ақлли 
хонадонларни қуриш ва аҳолига лизинг асосида 10 йилга берилади. 

2. Мева-сабзавотларни қайта ишлаш бўйича Германиянинг 

“ACCEDERE” ва Хитойнинг йирик “TCA” компаниялари билан қўшма лойиҳа тайёрлаш ишлари ташкил этилди.  Бугунги кунда  лизингга етказиб бериладиган техникаларни (пахта териш машиналари, лазерли ер текислагичлар, аниқ экувчи пневматик сеялкалар ва бошқалар) фермер, кластер ва бошқа қишлоқ хўжалиги корхоналарига техникаларни намойиш этиш, 
кўргазмали семинарлар ташкил этиш ва яратилган 



имкониятларни тарғиб қилиш бўйича тизимли ишлар ташкил этилди. Ҳурматли матбуот анжумани иштирокчилари ва оммавий ахборот воситалари вакиллари!  Фаолиятимиз юзасидан қисқача маълумотлар шулардан иборат. Сизларни қизиқтирган саволларга жавоб беришга ва таклифларингизни тинглашга тайёрмиз. ЭЪТИБОРИНГИЗ УЧУН 
РАҲМАТ 


